19AKBE BALLOT SUMMARY

Alerquutngurcuumalria Political Party-tgun Cucukliqarraarutem Cimillerkaa Cucuklirrsuun Atauciurrluku Cucukliqarraarutmi (Open Primary System), Tungliquureluki Naaqutetgun Cucukekngat Cucuklirpagyarami (Ranked Choice General Election) Ilaluki-llu Cucukestaariyaram Akingutaita Apertullerkait

Uum alerquutngurcuumalriim cimirciqaa political party-tggun cucukliqarraarun, political party-t-llu cucukesciigaliluki piyukek’ngateng cucukestaalriit alngauyngallerkaat Cucuklirpagyaram cucuklirsuutiini. Taugaam, uum alerquutngurcuumalriim cucuklirrsuutmun alngauciqai tamalkuita cucukestaalriit allakarpegnaki political party-nun cucukliqarraarutmi. Cucukestalriit qanruteksuumaat naliitnun political party-nun ilagauyngalteng atmeng kinguakun wall’u-qaa alngauyngaluteng “undeclared,” naliak-llu “nonpartisan.” Citaman cucukestalriit amllenkacagaitneng cucukumallret cucukliqaaraarutmi alngauyngaarkaurrluteng cucuklirpagyaram cucuklirsuutiini. 

[bookmark: _GoBack]Uum alerquutngurcuumalriim ayagniryaraa cucukliryaraq  tungliquuriyaraq naaqutetgun cucuklirpagyarami. Cucukliryuumaluki tungliquureluki kemyukekseng cucukestalriit. Cucuklilriit kemyukekseng cucukestalria civuqlirmeng naaqut’liciqaat, “1” tunglia-llu cucukelteng, “2” tungliquurluki tawaten. Cucuklilriit 1-ameng naaqut’lillrit civumeng naaqumaciqut. Cucukestalriartailkan avgem amllenraneng naaqerraarcilluki civuqliusqumakekngait, tawa-llu cucukestalria ikgenkacagaitneng “1”-alek naaqumangairulluni. Cucuklirtet tungliquurillritni cucukestalria “1”-alek augaumaarikan taum cucuklirsuutem “2”-aa civuqliurciiquq. 

Una waten pillrat pulengtenqigtaararkauluni atauciq cucukestaalria quyinrurnatkaanun avgem amllenraneng. Cucuklitulit ataucimeng keyiirraan cucukliryukuneng piy’uumaut. 
Uum alerguutngurcuumalriim pillerkiuryarai allakaumalriit cingumastaarilriit akilicistait (Independent Expenditure Group-at) apertusqelluki ellitet akurtullrit naken-llu kingunengqerruciit.  Nalqigtarkaurcilluki-llu cucukliryarat nallunairutait Independent Expenditure Group-atgun amllenrit akilicimallrukata Alaska-rmiutaunrilngurteggun.

Una-qaa alerquutngurrli?


